
Skólareglur  Grunnskóla Fjallabyggðar 

 

Í skólanum er unnið í anda Uppbyggingarstefnunnar (Restitution), sem einnig gengur undir 

nafninu Uppeldi til ábyrgðar. Um er að ræða mannúðarstefnu sem leggur áherslu á að kenna 

sjálfstjórn og ýtir undir hæfni til að bera ábyrgð á eigin orðum og gerðum. Mikilvægur þáttur 

í uppbyggingu er að öllum sé ljóst hvert sé hlutverk þeirra og lífsgildi. Virðing er leiðarljós í 

samskiptum.  

 

Hlutverk kennara og annars starfsfólks er að:  

 sinna starfi sínu samkvæmt bestu sannfæringu 

 eiga samvinnu við nemendur og foreldra um farsæla skólagöngu  

 svara spurningum 

 útskýra á marga vegu 

 framfylgja reglum 

 láta sig nemendur varða 

 aðstoða við gerð uppbyggingaáætlana 

 

Hlutverk nemanda er að :  

 læra samkvæmt bestu getu 

 vinna  með kennara og samnemendum 

 spyrja 

 láta vita ef illa gengur eða vanlíðan gerir vart við sig 

 fylgja reglum 

 hlusta á aðra  

 gera uppbyggingaáætlanir 

 

Skólareglur Grunnskóla Fjallabyggðar eru samdar í  tengslum við innleiðingu Uppbyggingar-

stefnunnar. Gert er ráð fyrir að bekkjardeildir skólans geri með sér bekkjarsáttmála. 

Skólareglurnar og viðurlög við brotum á þeim eru samin með hliðsjón af reglugerð  nr. 

270/2000 um skólareglur í grunnskólum og með hliðsjón af  lögum um grunnskóla nr. 

91/2008 en þar segir í upphafi 14. greinar. 

 

,,Nemendur bera ábyrgð á eigin námi og á framkomu sinni og samskiptum með hliðsjón af 

aldri og þroska. Nemendum ber að hlíta fyrirmælum kennara og starfsfólks grunnskóla í öllu 

því sem skólann varðar, fara eftir skólareglum og fylgja almennum umgengisreglum í 

samskiptum við starfsfólk og skólasystkin.”  

 

 

 

 

 



 

Skólareglur Grunnskóla Fjallabyggðar gilda hvar sem nemendur og starfsmenn eru á vegum 

skólans.  Þær byggja á því grundvallarsjónarmiði að nemendur séu komnir í skólann til þess 

að læra í friði, sátt og samlyndi við aðra. 

 
Við eigum að: 

 koma vel fram við alla i skólanum með því að sýna kurteisi og tillitsemi  
 vera stundvís og hafa nauðsynleg gögn með okkur  
 fara eftir fyrirmælum alls starfsfólks 
 leggja rækt við vinnu okkar, virða og skapa vinnufrið 

 ganga vel um skólann og fara vel með eigur okkar og annarra  

 hugsa vel um heilsu okkar, umhverfi og náttúru 
 
Umgengnisreglur: 

 tölum af kurteisi 

 göngum vel um eigur okkar, annarra og skólans  

 sinnum  hlutverkum okkar samkvæmt bekkjarsáttmála  

 göngum vel um skólabíl og gætum fyllsta öryggis  

 notkun síma á kennslutíma  er óheimil  

 sýnum  kurteisi  og tillitsemi í mötuneyti skólans og göngum frá eftir okkur 

 neytum ekki gosdrykkja né sælgætis nema með sérstöku leyfi  
Brot á umgengnisreglum ber að skrá í dagbók nemanda á Mentor. Umsjónarkennari fylgist 
með skráningum og metur hvort nemandi þurfi frekari aðstoð til að fylgja umgengnisreglum.  

 
Öryggisreglur Grunnskóla Fjallabyggðar 
 
Við eigum aldrei að : 

  beita andlegu og/eða líkamlegu ofbeldi  

 beita ógnunum, ögrunum eða hótunum né niðurlægjandi athugasemdum 

 koma með eða beita bareflum, vopnum eða eldfærum  

 mismuna á nokkurn hátt t.d. vegna uppruna, litarháttar, trúar, kyns eða kynhneigðar 

 neyta tóbaks, áfengis eða fíkniefna  
 

Öryggisreglurnar eru skýr mörk um óásættanlega hegðun. Þegar nemandi brýtur öryggis-

reglur og fer yfir skýru mörkin er brugðist við með því að :  

 Nemandi er fjarlægður úr hópnum og vísað á skrifstofu skólastjórnanda.  

 Skólastjórnandi eða annar starfsmaður í fjarveru hans, tekur nemandann til 
umsjónar.  

 Ef skólastjórnandi er ekki til taks er hringt í hann.  

 Skólastjórnandi ræðir við nemandann og aðstoðar hann við að finna leiðir til úrbóta. 
Nemandinn er aðstoðaður við að gera áætlun um hvernig hann geti mætt þörfum 
sínum án þess að ógna öryggi sínu eða annarra og hvernig læra megi af mistökum og 
byggja upp innri styrk.  

 Ef nemandi gengst ekki við því eða sýnir ekki viðleitni til að bæta ráð sitt þarf að kalla 
til foreldri/forráðamann.  

 Í versta falli vísar skólastjóri nemanda úr skóla tímabundið.  



Brot á öryggisreglum ber að skrá í dagbók nemanda á Mentor.  


